AHNA L-MAHBUBIN TA’ ALLA

Omelija tal-Isqof Grech waqt quddiesa fil-kappella tal-Facilita Korrettiva ta’ Kordin, Rahal il-

Anke jekk wiehed ikollu [-moviment tieghu ristrett jew limitat, xorta wahda wiehed jista’
jkun hieles f’galbu. F'dan il-kuntest ahbar tajba li wasslilna Kristu hija li I-verita taghmilna
hielsa! Ghalhekk dak li huwa marbut ma’ siggu tar-roti, jew huwa huwa mixhut f'qiegh
ta'sodda jew huwa fil-habs, jekk jaghraf u jaccetta I-verita, dan jaghmel esperjenza tal-
helsien minkejja li d-dritt tal-moviment ikun limitat!

ll-verita li nixtieq inwasslilkom hija li ahna I-maghzulin u I-mahbubin ta’ Alla. Alla, li huwa
mhabba bla gies, isawwab din I-imhabba fuq kull wiehed minna. Jista’ jigri li -familja taghna
ma tibgx thobbna jew li I-istess soc¢jeta tkun kiefra fil-konfront taghna, imma Alla ma jafx ma
jhobbniex. Jekk nghidu li Alla ma jhobbniex, inkunu ngiddbu lil Alla.

Ta’ bnedmin li ahna facli li jkollna dubju dwar din I-imhabba t'Alla, aktar u aktar jekk il-
passat taghna huwa ikrah minhabba xi zbalji li nkunu ghamilna. Huwa minnu li ahna ma
nistghux nifhmu kif Alla jixhet il-harsa tieghu kollha mhabba fuq il-“fqajrin”. ll-fgar mhumiex
biss dawk li ghandhom il-but battal, imma huma wkoll dawk li huma dghajfin, dawk li
ghandhom karattru antiso¢jali, dawk li ma jirnexxilhomx josservaw il-ligijiet, dawk i I-
prezenza taghhom tista’ tkun skomda ghall-ohrajn... Filwaqt |i hafna drabi ghas-socjeta |-
fogra huma ta’ min iwarrabhom mis-saqgajn, ghal Alla dawn huma I-mimmi t'ghajnejh. Mhux
ghax Alla japprova l-imgiba hazina taghna, imma ghax jaf li I-imhabba tieghu hija medicina li
tfejjaq; ghax jaf li I-imhabba tieghu ssahhan il-qalb bierda taghna |-bnedmin. Ghalhekk,
nixtieq ningeda b’din iz-zjara tieghi fostkom illum biex naghmlilkom kuragg halli, filwaqt li
titfghu l-imghoddi wara spallejkom, tilgghu din il-verita li taghmilhom tassew hielsa: “intom
il-maghzulin ta’ Alla, il-gaddisin u I-mahbubin tieghu” (Kol 3,12). Meta nghidu li Alla jhobbna
nkunu nghidu li Alla huwa kollu hniena, moghdrija u tenerezza maghnal!

Meta nikkonvincu lilna nfusna dwar din il-verita, ahna naccettaw lilna nfusna, neghlbu n-
nuggas ta’ kuntentezza u nehilsu minn dik ir-rabja li jist'a jkollna lejn dawk li fil-fehma
taghna ma’ kienux gusti maghna, jekk mhux ukoll lejn I-istess istituzzjonijiet u lejn is-socjeta.
Infatti, lil dawk li jaccettaw li Alla jhobbhom, San Pawl jghidilhom: “ilbsu mela sentimenti ta’
hniena, tjieba, umilta, hlewwa u sabar. Stabru b’xulxin u jekk xi hadd minnkom ikollu xi jghid
ma’ haddiehor, ahfru lil xulxin; bhalma |-Mulej hafer lilkom, hekk aghmlu intom ukoll. Fuq
kollox ilbsu l-imhabba li I-gofol tal-perfezzjoni” (Kol 3,13-14).

Lil dawk li jhobb Alla jafdalhom missjoni jew hidma! Ma nissorprendix ruhi jekk, wara li
intom tilgghu din il-verita u dduqu I-helsien interjuri, intom tkunu barka ghas-socjeta
taghna! Iz-zmien li tghaddu f'din il-Facilita jista’ jkun opportunita ghalikom biex, fid-dawl tal-
verita li gejja minn Alla, intom tiksbu vizjoni gdida tal-hajja li tghin biex ikun hemm riforma u
tigdid, mhux biss tal-individwi imma wkoll tas-socjeta.



